
Abaa Saʿɩɩde! Ned ning sẽn yara Wẽnde tɩ yaa Soaba,
la lɩslaangã tɩ yaa dĩini, la a Mohammad tɩ yaa

Nabiyaamã, arzãn yaa tɩlae ne-a

Yii a Abɩɩ Saʿɩɩd Al-ẖʋdriy nengẽ (Wẽnd yard be a yĩnga) tɩ Wẽnd Tẽn-tʋʋmã, (Wẽnd
pʋʋsg la A tɩlgr be a yĩngɑ) a yeelame: «Abaa Saʿɩɩde! Ned ning sẽn yara Wẽnde tɩ yaa

Soaba, la lɩslaangã tɩ yaa dĩini, la a Mohammad tɩ yaa Nabiyaamã, arzãn yaa tɩlae ne-a»,
T'a Abuu Saʿɩɩd maan yel-solemd ne gomdã, n yeele: yɩlm n togs-ma Wẽnd Tẽn-tʋʋmã, tɩ
Nabiyaamã yɩlme, rẽ poorẽ tɩ Nabiyaamã yeele: «La bũmb a to n be tɩ Wẽnd zẽkd yambã

dargε ne-a, arzãnã pʋg dargε koabga, dargε fãa ne a taab sʋka, yaa wala saaga la
Tẽngã sʋka». La a Abuu Saʿɩɩd yeele, yaa bõe la rẽ, Wẽnd Tẽn-tʋʋma? La a yeel yã:«Yaa

gɩhaadɩ zabr Wẽnd sorã pʋgẽ, yaa gɩhaadɩ zabr Wẽnd sorã pʋgẽ».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo a Abɩɩ Saʿɩɩd Al-ẖʋdriy kibare, (Wẽnd yard
be a yĩnga) tɩ ned ning sẽn kõ sɩd ne Wẽnde, la a yard t'A yaa Soaba, n yaa tũuda, n yaa
Soaala, la zu-Soaba, la Sagenda, la a yard lɩslaangã tɩ yaa dĩin sak-n-tũ la bas-n-tũ, a saglsã
la a gɩdgrã, la a Mʋhammad (Wẽnd pʋʋsg lɑ A tɩlgr be ɑ yĩngɑ) tɩ yaa Nabiyaama, n kõ sɩd ne
b sẽn tʋms-a ne bũmb ningã la a taasã, arzãn tabenda ne-a. T'a Abɩɩ Saʿɩɩd sũur yɩ noog ne a
gomdã,  (Wẽnd yard be a yĩnga)  la  a leb n yeel  tɩ  Nabiyaamã leb n yɩlm t'a  kelge,  tɩ
Nabiyaamã yɩlme, rẽ poorẽ tɩ Nabiyaamã (Wẽnd pʋʋsg lɑ A tɩlgr be ɑ yĩngɑ) yeele: mam leb
n tara bũmb a to, tɩ Wẽnd zẽkd yamb dargε ne-a arzãnã pʋgẽ noor koabga, dargε a yiib ne a
to sʋk yaa wala sẽn be saasã la Tẽngã. T'a Abɩɩ Saʿɩɩd yeele: yaa bõe la rẽ Wẽnd Tẽn-tʋʋma?
T'a yeele: ad yaa gɩhaadɩ zabr Wẽnd sorã pʋgẽ, yaa gɩhaadɩ zabr Wẽnd sorã pʋgẽ.

